
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса олысьяслы отсöг сетöм йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 280 №-а шуöмö вежсьöмъяс пыртöм йылысь

Коми Республикаса Правительство шуис:

1. Пыртны "Коми Республикаса олысьяслы отсöг сетöм йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 280 №-а шуöмö татшöм вежсьöмъяс:

1) 3 пунктö содтыны татшöм 12 подпункт:

"12) "Рöдительскöй слава" орденöн наградитöм йöзлы öтчыдысь сетан республиканскöй сьöм мынтöм индан да мынтан пöрадок, – 12 №-а содтöдын индöм серти.";

2) шуöмö пыртны 12 №-а содтöд содтöдын индöм серти.

2. Тайö шуöмыс вынсялö сійöс официальнöя йöзöдан лунсянь да паськалö 2009 вося январ 1 лунсянь артмöм правоотношениеяс вылö.

Коми Республикаса Юралысь                                            В.Торлопов

Сыктывкар

2009 вося март 6 лун

47 №

Коми Республикаса Правительстволöн

2009 во март 6 лунся 47 №-а шуöм дорö

СОДТÖД

"ВЫНСЬÖДÖМА

Коми Республикаса Правительстволöн

2004 во декабр 31 лунся 280 №-а шуöмöн

(12 №-а содтöд)

"Рöдительскöй слава" орденöн наградитöм йöзлы öтчыдысь сетан республиканскöй сьöм индан да мынтан
ПÖРАДОК

1. Тайö Пöрадокыс, мый лöсьöдöма "Коми Республикаса олысьяслы отсöг сетöм йылысь" Коми Республикаса Оланпас олöмö пöртöм могысь, регулируйтö "Рöдительскöй слава" орденöн наградитöм йöзлы öтчыдысь сетан республиканскöй сьöм индан да мынтан юалöмъяс.

2. Öтчыдысь сетан республиканскöй сьöм мынтöмсö индö да мынтö "Рöдительскöй слава" орденöн наградитöм батьыслöн либö мамыслöн кодыслöнкö (пи-ныв пыдди босьтысь öтиыслöн) оланін места серти Коми Республикаса йöзлы отсöг сетан мутас орган (водзö – олысьяслы социальнöй отсöг сетан орган).
3. Öтчыдысь сетан сьöм индöм вылö (водзö – сьöмöн ошкöм) "Рöдительскöй слава" орденöн наградитöм батьыс либö мамыс кодыскö (пи-ныв пыдди босьтысьыс öтиыс) сетö олысьяслы социальнöй отсöг сетан органö татшöм документъяс:

1) сьöмöн ошкöм индöм йылысь шыöдчöм сійöс мынтан формасö индöмöн (финансово-кредитнöй учреждениеын лицевöй тшöт, пошта перевод либö олысьяслы социальнöй отсöг сетан органлöн касса пыр);
2) паспорт;
3) семьяö пырысьяс йылысь оланін местасянь справка;
4) "Рöдительскöй слава" орден дорö эскöданпас;
5) справка сы йылысь, мый батьыс либö мамыс кодыскö (пи-ныв пыдди босьтысьыс öтиыс) эз босьт сьöмöн ошкöмсö, мый сетсьö сылöн оланін места серти олысьяслы социальнöй отсöг сетан органöн (сэк, кор батьыс либö мамыс кодыскö (пи-ныв пыдди босьтысьыс öтиыс) олö муниципальнöй юкöнлöн мöд мутасын).   
4. Олысьяслы социальнöй отсöг сетан орган быд шыöдчысьлы лöсьöдö делö, кытчö пырöны сьöмöн ошкöм сетöм йылысь либö сійöс сетны откажитöм йылысь решение примитöм вылö колана документъяс (налöн копияяс).
Гражданинöн сетöм документъяс вылö копияяссö вöчö олысьяслы социальнöй отсöг сетан орган.

5. Сьöмöн ошкöм индöм да мынтöм (индыны да мынтыны öткажитöм) йылысь решение примитö олысьяслы социальнöй отсöг сетан орган гражданинöн тайö Пöрадокса 3 пунктын индöм документъяс сетан лунсянь 10 календарнöй лун чöжöн.
6. Сьöмöн ошкöм индыны да мынтыны öткажитан подувъяс: 
1) тайö Пöрадокса 3 пунктын индöм документъяссö абу сетöма либö сетöма абу тырвыйö;
2) сьöмöн ошкöм вылö колана юöръясыс абу стöчöсь;
3) сьöмöн ошкöмсö босьтöма батьыс либö мамыс кодыскö (пи-ныв пыдди босьтысьыс öтиыс).
Сэк, кор олысьяслы социальнöй отсöг сетысь орган примитö сьöмöн ошкöм индыны да мынтыны öткажитöм йылысь решение, тайö решение примитысь органыс гижöмöн юöртö та йылысь гражданинлы öткажитöмын помкасö индöмöн.
7. Сьöмöн ошкöм, мый артавсьö босьтысьлы да кувсьöм вöсна сыöн эз босьтсьы, наследуйтсьö Россия Федерацияса гражданскöй законодательствоöн индöм пöрадок серти. 
8. Сьöмöн ошкöм ыджда вылö районнöй коэффициент оз артавсьы.
9. Сьöмöн ошкöм сетöмкöд йитчöм рöскод финансируйтсьö лöсялана финансöвöй во вылö Коми Республикаса республиканскöй бюджет тшöт весьтö Коми Республикаса Правительствоöн индöм пöрадок серти.
10. Сьöмöн ошкöм индан да мынтан юалöмъяс кузя вензьöмъяс бырöдсьöны законодательствоöн индöм пöрадок серти.".  

Исакова 3 537 пас

